
Jisọsu sụ whẹ: “Tẹ unu ba ayọkwa ọshi l'ime obu unu. 
Unu woru onwunu ye Chileke l'ẹka, unu ewokwaruwho
onwunu ye mụbe Jisọsu l'ẹka. L'ibe Nna mu bẹ ụlo
ebubu ha l'igweligwe.” 



“Nggẹ l'ọ tọ dụ nno? ndẹhunu gẹ mu g'eme sụ unu lẹ
mu l'eje tẹ mu je emechaaru unu ẹka, unu l'a-nọ? 
Mu -jelewho je emechageleruwho unu ẹka ọbu, bẹ mu 
l'a-bya ọdo bya ekuta unu dokube onwomu, nke ọwhu
bụ ẹka mu nọ, unu anọdukwa iya whọ.”



Ọo mbẹdua bẹ bụ Jọnu, bụkwawho nwanna unu, 
mbụ onye mu l'unu tụkoru bụru ndu whẹ lẹ
Jisọsu tụgbaru bụru nnanụ, ọ bụkwanuru

iya meru mu l'unu
l'agbajẹ mgba ejekota

iwhe-ọtsulanu lile,                                                   
anyi l'eje; tẹmenu
mu l'unu tụko bụru
ndu Chileke bụ
eze lẹ ndzụ whẹ. 



Mu l'unu l'agbajẹkwawho mgba nwụ-gbua iwhe
l'obu. O nweru nteke ọbu, a kpụtaru mu je 
edobe lẹ Pátụmosu, bụ alị mini gbawheru

mgburumgburu, nkele ọo lẹ
mu l'ekfu okfu Chileke

mẹkwawho nkele mu   
l'ekfuru madzụ lile nke 

ọkpobe iwhe ono, 
okfu Jisọsu Kuráyisutu
goshiru mu.



E jia ekfu-a, Ume Chileke bya ejizhia mu whọ
ẹhu kpimu. O noo ya, mu bya elee ẹnya, o                    
nweru oshi-eze, dụ l'imigwe l'ẹka ono. 
O nwekwaruwho onye nọdu iya nụ.



Mu nụa g'iwhe bụkota iwhe Chileke keru eke dobe
l'imigwe mẹe ọwhu o keru dobe lẹ
mgboko mẹe ọwhu o keru dobe
l'ime alị mẹe ọwhu o keru dobe
l'eze-ẹnyimu, mu nụa gẹ whẹ
tụkoru agụ egvu asụje: . . .



. . . “Ọnu ọma lile, l'aagọ agọ mẹe ugvu g'ugvu ha, 
mẹe ajaja mẹe ọbu onye ishi iwhe
lile, tụko bụkotaru nke ghu, gụbe
onye ono, nọdu l'oshi-eze ono, 
ya abụkwaruwho nke Nwatụru
ono jeyewaro lẹ tututu-mịmimi.” 



Mu bya awhụa obodo ono, dụ nsọ bụ iya bụ Jerúsalẹmu
ọ̀whúú. Mu whụa ya g'o shi l'imigwe ẹka, Chileke nọ
alwazeta l'alị. E memagezhia ya l'ọoma g'ọo nwanyị, 
a bya l'ekee ji nke ọ̀whúú, mbụ nwanyị, a kwamawarụ
ngwa gẹ
l'ọo-dụ, ji 
iya eduta iya. 



Mu nụa olu-okfu, a nọdu l'oshi-eze ono chia g’e chiru 
mkpu sụ: “Unu lee ibe Chileke ndọwa! Ntaa bẹ Chileke
byakwaa l'a-nọdu swiru madzụ eswiru. Ntaa bụakwa ẹka
madzụ bu bẹ Chileke l'e-bu, madzụ abụru ndibe iya. 
Chileke l'onwiya l'e-swiru whẹ eswiru; bụru Chileke
whẹ.”



Tọ dụ iya bụ, ojozhi-imigwe ono byakwawhọ bya
egoshi mu ọnu-iyi ọbu bụ iya bụ mini ọbu, l'anụje ndzụ 
tututu-mịmimi. Mini ono dozhiawho rịsaa, awhụ onyo. 
Ẹka mini ono shi asọfuta bụ l'oshi-eze Chileke yẹle nke
Nwatụru ono.



Obodo ono bẹ mkpa iwhoro anwụ yẹle ọnwa l'ẹte
adụhekwaaru, o noo l'ọo ogbu-zaazaa nke Chileke
bẹ l'echiru whẹ, ọwhube Nwatụru ono bụru
iwhoro, e gude awhụ ụzo.



Ọle o to nwekwanu ejo iwhe bya
l'a-bahụ l'obodo ono. Onye meru
ahụma mẹe onye ejire bẹ
l'ete ekwekwa t'ọ bahụ
iya. Ndu l'a-bahụ iya
kpụ bụlekwawho ndu
ono, e deru ẹwha
whẹ l'ẹkwo Nwatụru
ono, bụkwanu ẹka, 
e deshiru ẹwha
ndu l'a-nọ ndzụ
tututu-mịmimi.



“Oo-huchagezhia whẹ ẹnya-mini            
ẹkwa l'ẹnya. Ọnwu ta adụhedu
ọdo, ọtso-awhụ ta abyahẹ l'a-dụ, 
ta  abyahẹ l'aryabaa ẹkwa; tọ
dụhe iwhe bya l'emebaa madzụ
ẹhuka. O noo l'iwhe lile ono, 
shi dụkota bẹ gvụwaru.” 



Ọ tọ dụdu iwhe Chileke tụru ọnu, byakwadụ l'anọdu
l'ime obodo ono. Iwhe l'a-dụ l'obodo ono bụ oshi-eze
Chileke yẹle nke Nwatụru ono. Ndu l'ejeru iya ozhi
l'a-nọ abarụ iya ẹja.
Ndu lile ono, l'ejeru
iya ozhi ono l'a-whụ
iya iwhu l'iwhu. 
Ẹwha iya bẹ
l'ee-degee
whẹ l'egedege
ọnu iwhu.



Mu whụkwaawho iwhe bụ ndu lile, nwụhuru anwụhu: 
ndu ukfu lẹ ndu nta gẹ whẹ kfụ-geeru l'atatiwhu
oshi-eze ono. O nwegeeru ẹkwo, a tụhashi-geeru
atụhashi. Ẹkwo ono b'e deshikotaru iwhe
lile, onyenọnu mejezhiaru lẹ mgboko. A 
byakwawhọ bya atụhaa ẹkwo ọdo. 
Onona b’e deshiru ẹwha
ndu l'a-nọ ndzụ
tututu-mịmimi. 



Ọ bụru iwhe e deru l'ẹkwo ono b'e gude ekpe onyenọnu
ikpe lẹge iwhe onyenọnu meru dụ dụ. Iwhe bụ onye
l'ẹte awhụa ẹwha iya l'ẹkwo e deshiru ẹwha
ndu l'a-nọdu ndzụ tututu-mịmimi bẹ
l'eewotaje chee l'eze-iduma ono, ọku
l'enwu tawhu tawhu.



Ume Chileke ono mẹe nwanyị ọ̀whúú ono tụko sụ: 
“Bya-o!” T'iwhe bụ onye nụjeru iwhe-e 

sụkwawho: “Bya-o!”



T'iwhe bụ onye ẹgu-mini l'agụ t'onye ọbu bya; t'iwhe bụ 
onye ọ dụ uwhere abyabya; t'onye ọbu byakwa t'e kee
ya mini ono, l'anụje ndzụ tututu-mịmimi. Mini ono bẹ

l'ee-kekwa onye ono ẹwoma. 



Lẹ Chileke bẹ yenukaru ndiwhe obu, 
yetabe whẹ iya nke ọwhu ọ nụru Nwa
lanụ, o nwe kpụ nke ọwhu bụkwanu
onye wowaru onwiya ye Nwa iya ono 

l'ẹka t'onye ọbu ba ala l'iyi. O                     
chia ndzụ tututu-mịmimi bẹ

onye ono l'e-nwe.



Romu 3:23 O noo lẹ madzụ lile mewaru iwhe-dụ-ẹji, 
shi nno nafụ onwowhe ugvu ka l'ugvu, Chileke

meru tẹ ya kwabẹ whẹ.

Romu 6:23 O noo nkele ụgwo oome iwhe-dụ-ẹji l'akfụje
madzụ bụ ọnwu. Obenu l'iwhe ọma, Chileke l'a-nụ bụ

ndzụ tututu-mịmimi ọwhu shi l'ẹka Onye-nwe-anyi
Jisọsu Kuráyisutu.

Híburu 9:27 Iwhe dụru madzụ bụ lẹ madzụ nwụhufutaje
ugbo lanụ kpụ. Ọ nwụhuwaa ugbo lanụ ono, iwhe ọdo

l'e-mefua bụ lẹ Chileke l'e-kpe iya ikpe.



Éfesọsu 2:8,9 Ọo l'ọo lẹ Chileke l'emenuka eze-iwhe-ọma 
meru g'o gude ọ dzọo unu. Adzọta ono, a dzọtaru unu shi 

l'ekwekwe unu kweru. Ọ tọ dụkwa iwhe unu 
l'eyekwabaa ya. Adzọta ono ta abụkwa obunggo iwhe unu

setaru l'anya. Ọlekwawho iwhe-ọma, Chileke meru unu
ẹwoma. Tọ hẹ l'ọo nke ree, unu l'eme. Ọo ya bụ tọ bọ

dụkwa onye l'e-je oku onwiya.

Romu 10:9,10 Nteke ọ -bụ l'i gude ọnu ghu kfua ya kfushia
ya ike l'ẹka ndu ọdo nọ l'ọo Kuráyisutu bụ Onye-Nwe-Ọha
ọbu; gude obu ghu g'ọ ha kweta lẹ Chileke meru iya, o shi
l'ọnwu teta nọdu ndzụ, bẹ Jisọsu ọbu l'a-dzọfutakwa ghu.

O noo nkele onye gude obu iya g'ọ ha woru onwiya ye 
Kuráyisutu l'ẹka, bẹ Chileke l'a-gụ onye ono l'onye dụ

chịriri, tẹmenu onye gude ọnu iya kfua ya l'ẹka ndu
ọdo nọ bẹ Kuráyisutu l'a-dzọfutakwawho.



Jọnu 3:16,17 Lẹ Chileke bẹ yenukaru ndiwhe obu, 
yetabe whẹ iya nke ọwhu ọ nụru Nwa lanụ, o nwe 

kpụ nke ọwhu bụkwanu onye wowaru onwiya ye Nwa iya
ono l'ẹka t'onye ọbu ba ala l'iyi. O chia ndzụ tututu-mịmimi
bẹ onye ono l'e-nwe. Iwhe Chileke kwoberu zhi Nwa iya t'ọ
bya lẹ mgboko-o ta abụkwa t'ọ bya ekpelahaa ndiwhe ikpe. 

Iwhe ọ byaturu kwa t'e shi l'ẹka iya dzọo ndiwhe.

1 Jọnu 5:11-13
Ẹka-ebe ọbu bụ lẹ Chileke nụru anyi ndzụ tututu-mịmimi

mẹe lẹ ndzụ ono bụ l'ẹhu Nwa iya b'o shi.
Onye yẹle Nwa Chileke ono tụgbaru bụru nnanụ bẹ

nweekwaru ndzụ ono, ọle onye yẹle Nwa ono l'ẹte atụgbaa
bụru nnanụ te enwekwa ndzụ ono. 

Sụa, iwhe-e mu l'ede bẹ bụkwa unubẹdua unu lẹ Nwa
Chileke tụgbaru bụru nnanụ bẹ mu l'ederu iya nggẹ unu

makwanụru l'unu nwewaa ndzụ tututu-mịmimi ono.



Jọnu 14; 2 Kọ́rintu 5; Ọwhulenya 4, 21, 22

